
O rol da muller desempefia unha importancia capital na literatu-
ra universal, tanfo que a|gUns prototipos femeninos convertéron-
se en referentes canénicos que, dalgunha maneira, conseguiron
marcar unha tendencia ao desvincularse das caracterizaciéns
mdis ao uso, dando asi paso a unha tradicién de herdanzas
literarias ancoradas no cambio dos patréns de comportamento
social como factor distintivo. Utilizando como base de partida
as teorias de representacion de xénero de Butler (1999) e Wood
(2005), o presente estudo pretende sacar & luz os posibles pa-
ralelismos existentes entre Escarlata O'Hara e Katniss Everdeen,
dias figuras literarias distanciadas polo tempo, os xéneros e as
voces narrativas, pero que atopan puntos de semellanza comins
articulados ao redor do conflicto bélico, configurado como o
elemento artifice da ruptura dos estereotipos cldsicos de femi-

nidade.

Patagras CHAVE: estudos de xénero, arquetipos literarios, muller e guerra,
caracterizacion.

The rol of woman exerts a capital importance in universal litera-
ture, so strong that some female prototypes have become canoni-
cal references that, in a certain way, managed to mark a trend to
disassociate itself from the characterizations most in use, giving
way to a tradition of literary heritage anchored in the changing
patterns of social behavior as distinguishing factor. Using as a
starfing point Butler’s (1999) and Wood's (2005) theories of gen-
der representation, this study seeks to bring to light the potential
parallelisms between Scarlett O'Hara and Katniss Everdeen, two
literary figures separated by time, genres and narrative voices,
but that have points of similarity arficulated near of the plot of an
armed conflict that is configurated as the item that breaks classic
stereotypes of femininity.

Kevworos: gender studies, literary archetypes, woman and war, charac-
terization.

Introducién

“iDios sea testigo de que nunca mds voy a pasar hambre!” (Mitchell 1978:
405), clamaba Escarlata O’Hara nunha das pasaxes mdis significativas da no-
vela de Margaret Mitchell e, quizais, esa fame que a protagonista de O que
0 vento Jevou trataba de evitar con todas as sdas forzas ao longo dunha obra
que se converteu en novela representativa da literatura norteamericana sexa
tamén o medo que condiciona as andanzas de Katniss Everdeen, personaxe
central de Os xogos da fame e heroina dun tempo inventado que habita nuns
Estados Unidos distopicos pero igualmente arrasados pola guerra. Fame e
guerra, uns nexos de unién simbdélicos pero significativos, que me permiten
empezar a tecer as semellanzas que se poden atopar entre dias obras literarias
aparentemente tan distintas e afastadas, pero 4 vez unidas a través do fio do
tempo por herdanzas literarias que non parecen casuais.

Comparar O que o vento levou' e Os xogos da fame® non é tarefa ficil. Mdis
al6 da maxima que recalca que quen quere achar semellanzas entre dous
suxeitos farao, as ddas obras atopanse distantes en moitos aspectos literarios
que a critica define esenciais, como a tipoloxia, o piblico receptor, a época,
o dmbito literario e mesmo o xénero. De feito, se non nos cinguimos unica-
mente ds diferenzas que se poderian remarcar entre unha obra cldsica e unha
saga xuvenil e seguimos os pardmetros marcados por Lluch (2007: 201-203),
podemos afirmar que a novela de Mitchell encaixarfa baixo a definicién de
obra canénica, mentres que a triloxia de Collins amparariase baixo o concep-
to de paraliteratura. Pero o eixo temdtico da guerra que subxace no transfon-
do de ambas as narraciéns permite, en certo xeito, transcender clasificacions
como a anterior e enfocar a comparacién valéndonos dunha caracteristica
que pode considerarse comun 4s literaturas xuvenil, bélica e destinada 4s mu-
lleres (dmbito no que algtns seguen situando a obra de Mitchell): o feito de
desenvolver discursos relacionados con preocupacions inherentes ao xénero
e 4s nacions, 4 humanidade e ao crecemento entendido en sentido amplo, e

Novela gafiadora do premio Pulitzer. E considerada un clésico da literatura dos Estados
Unidos e converteuse nun das iconas da cultura popular dese pais, feito que a sitéa entre os
libros mdis vendidos de todos os tempos. Pode clasificarse como drama roméntico e narra
as vicisitudes dunha moza do sur, Escarlata O’Hara, tendo como pano de fondo a Guerra
de Secesién. A primeira edicién corresponde a Mitchell (1936).

Ao tilizar o titulo Os xogos da fame, referirémonos & unha saga de literatura xuvenil de
ciencia ficcién composta por tres novelas de Collins (2008, 2009, 2010).

contextualizalos baixo paradigmas sociais, culturais ou morais (Coates 2011:
316-318). Asi, se O que o vento levou nos fala dos cambios acontecidos na
sociedade surefia de Estados Unidos durante e despois da Guerra Civil de
1861, cunha visién centrada especialmente nos roles femininos (Kone¢na
2010), Os xogos da fame pon o acento sobre a formacién da identidade no seo
dunha comunidade dist6pica dominada por un totalitarismo mediatico e as
desigualdades de clase (Irwin 2012).

O foco narrativo das duas obras difire. No caso da novela de Mitchell ato-
pamonos cun narrador omnisciente, mentres que na saga de Collins é a mes-
ma protagonista, Katniss Everdeen, quen se encarga de relatar a sia historia
en primeira persoa. A pesar diso, o aspecto mdis relevante e central 4 hora de
levar a cabo o labor comparativo obxecto do presente traballo segue visible
no corazén de ambos os relatos: o contar con dias escritoras que desenvolven
a narracion ao redor de daas heroinas que presentan unha caracterizacién
pouco usual se comparada cos prototipos femininos de ficcion das sdas res-
pectivas épocas. Unha caracterizacion que atopa puntos de conexion tanto
no referente a factores intrinsecos aos personaxes coma a factores externos
relativos ao relato, que contribien a perfilar os trazos das protagonistas e o
seu devir como arquetipos literarios. Tratase duns paralelismos razoablemen-
te marcados, tanto € asi que 4 luz do ensaio de Margaret D. Bauer “A Study of
Scarletts. Scarlett O’Hara and ber Literary Daughters” (2014) non seria desati-
nado afirmar que a propia Katniss Everdeen poderia considerarse unha das
fillas literarias do inmortal personaxe creado por Margarett Mitchell.

A guerra ganada da caracterizacion: batallas paralelas, frontes
distintas

A fascinacién por dous personaxes tan distintos como Escarlata O’Hara
e Katniss Everdeen ¢ facilmente demostrable pola estética da recepcion das
obras que protagonizan. A pesar do anterior (ou, se cadra, xusto por iso), é
innegable que parte do encanto atribuido a ambas as protagonistas débese
as exitosas adaptaciéns cinematogrificas de O que o vento levou e Os xogos
da fame, e ds fantisticas interpretaciéns das talentosas actrices sobre as que
recaeu a responsabilidade de dar vida ds heroinas, Vivien Leigh e Jennifer
Lawrence, respectivamente, creando asi un efecto propio das que se poden
denominar narrativas transmedia.

Miis al6 deste punto de encontro que excede o literario, a relacion entre
os personaxes de Escarlata e Katniss pode empezar a establecerse sobre a
base de elementos descritivos. Ao principio de ambas as obras as ddas son
rapazas de 16 anos, retratadas como posuidoras dunha aparencia que non
chama a atencién. No caso de Escarlata, Mitchell (1978: 9) abre a novela
cunha representacion bastante grifica da figura da sa protagonista, dicindo
“Escarlata O’Hara no era bella [ ] Sus ojos eran de un verde pélido, sin mez-
cla de castaio, sombreados por negras y rigidas pestafias, levemente curvadas
en las puntas. Sobre ellos, unas negras y espesas cejas, sesgadas hacia arriba,
cortaban con timida y oblicua linea el blanco magnolia de su cutis [ ]”; men-
tres que Collins (2008: 34, 75, 144), ao longo da primeira novela da triloxia,
suxire varios trazos da aparencia de Katniss, como o seu cabelo longo, lacio
e escuro recolleito a middo nunha trenza, os seus ollos grises e a sia pel cor
oliva, para remarcar que non destaca pola sia beleza e o seu aspecto asemé-
llase ao da maiorfa dos habitantes da Veda. Pero mdis alé das caracteristicas
fisicas, as similitudes trizanse ao redor do caricter. De feito, nun punto de
encontro entre o fisico e o psicoldxico, tanto Escarlata coma Katniss non en-
caixan no que Butler (1999: 18) denomina estratexia de performance de xénero,
unha reconversion necesaria para sobrevivir en sistemas de imposicion estrita
de normas sociais. Ainda que ambas as duaas, de distintas maneiras, tratan de
adaptarse aos roles de xénero impostos pola sta sociedade, por mor da sia
forma de ser non conseguen amoldarse 4s conviccions sobre a feminidade
e quizais sexa precisamente ese un dos trazos distintivos que as configuran
como heroinas non ao uso coas que o lector pode empatizar ou sentirse in-
cémodo.

Tanto Escarlata coma Katniss actan, utilizando os trazos femininos para
conseguir os fins que se propofien que, mais alé de obxectivos especificos,
pédense sintetizar na supervivencia no seo dunhas sociedades convulsas e
violentas. A forma de proceder tipicamente masculina de Escarlata, recalcada
de forma directa en decenas de pasaxes distintas da novela, é un dos eixos
temdticos da narracion, e ao chocar coas vertentes sedutoras e coquetas fal-
samente impostadas contribie a marcar a dualidade de trazos enfrontados do
personaxe que, en palabras de Commager (1936:1), se sintetiza da seguinte
maneira:

She was not a lady, though she wanted to be, but a magnificent woman, a vital,
proud, passionate creature, undismayed by life or by death, tenacious of what

was hers, acquisitive of what was not, hungry for admiration rather than love,
ruthless but capable of tenderness, ambitious but capable of sacrifice, senti-
mental but without nonsense, deeply rooted in the soil of Tara but uprooted,
too, lost.

Esta combinacién binaria é a que segundo Deeks (1997: 312) permite
catalogar idealmente a Escarlata O’Hara baixo o tipo psicol6xico que Adler
(1956: 123) denomina “erudito”, feito que explicaria a fascinacién ambiva-
lente que o personaxe € capaz de exercer, producindo tanto admiraciéon coma
rexeitamento. En palabras de Spanbauer (2001: 14) “This conflict makes
Scarlett both despicable and a compelling, attractive, even glamorous, cha-
racter”.

O caso de Katniss Everdeen presenta connotacions parecidas. Os estu-
dos que se centran nunha analise de xénero da protagonista de Os xogos da
famé’coinciden en que o personaxe de Collins presenta preferentemente tra-
zos distintivos que adoitan atribuirse aos homes, ainda que os balancea con
algunhas caracteristicas habitualmente consideradas femininas (Lem 2012).
Unha vez miis se fai patente esa ambivalencia de xéneros e roles, que no refe-
rente a Katniss cristalizase no feito de convertela nunha indubidable heroina
de connotacions progresistas, capaz de espertar a admiracién dos lectores
da literatura para mozos adultos (Henthorne 2012), 4 vez que nunha figura
ambigua que por mor das sdas caracteristicas pouco marcadas, dubitativas
e cambiantes pode provocar o escepticismo e o desapego dun publico miis
afeito a tratar con personaxes literarios de maior espesor.

O adoptar caracteristicas tanto femininas coma masculinas* parece con-
ducir tanto a Escarlata coma a Katniss ao ostracismo e as consecuencias ne-
gativas que prefigura Butler (1999: 83) para ese tipo de apropiacién indebida
de roles. Miis al6 das distintas visions e consecuencias que iso provoca nas
tramas das ddas obras que estamos a tratar, aqui parece apropiado recalcar
que alén dos trazos de caricter suxeridos cos que empezamos, as protagonis-
tas desta comparacion vense forzadas polas situaciéns a asumir esas actitudes,
cousa que 4 sta vez determinard a forma de relacionarse co mesmo ambiente
e colectividade que as rodea.

3 Destacamos: Layfield (2013), Woloshyn, Taber e Lane (2013).
4 Para aclarar eses aspectos concretos, pédense tomar como base as clasificaciéns de Wood (2005)
ou Johnson (2005).

Escarlata e Katniss viven nunha época de conflito bélico. Ainda que un
corresponde a unha visién bastante fiel da realidade histérica e o outro se de-
fine entre as marxes da ficcion distpica, ambos os dous se configuran como
transfondos das narraciéns e inflien profundamente nas personaxes, de tal
maneira que se poderfan considerar un motor da accién. A guerra e as penu-
rias que supén motivan algins dos paralelismos mais interesantes entre estes
dous personaxes tan afastados. O primeiro deles ten que ver coa necesidade
de supervivencia e a loita contra o horror. Fundamentalmente, ambos os per-
sonaxes buscan sobrevivir: Escarlata 4 pobreza e miseria que proporcionan a
guerra e o seu final cargado de cambios e incerteza; Katniss, antes aos propia-
mente chamados Xogos, e posteriormente 4 guerra civil na que se vera forza-
da a ter un papel clave. Para facelo, as ddas estin dispostas a mentir, roubar e
mesmo matar e, de feito, fano, cometendo acciéns abominables sen desenvol-
ver culpas demasiado remarcadas, contradicindo asi as calidades de receptivi-
dade, sensibilidade, pacifismo e tenrura que Marcuse (1983: 14) consideraba
dominantes en calquera universo centrado nun caricter feminino e trocando
unha vez mdis os roles de xénero para subsistir nunha contorna hostil.

E precisamente a contorna hostil a que nos permite situarnos no segundo
paralelismo. Escarlata e Katniss viven nun estado de medo que as condiciona
psicoloxicamente (ambas sofren con frecuencia pesadelos) e marca parte dos
seus actos, permitindo que desenvolvan respostas instintivas ante as situa-
ciéns e interioricen 4 vez a mentalidade social imperante da desconfianza. A
pesar diso, para ambas as ddas existe un lugar capaz de mitigar a angustia, que
as fai sentir seguras e cunha sensacién de paz pese ao descontrol que as rodea.
Tritase dunha especie de locus amoenus en sentido extenso, unha contorna
que reafirma o personaxe valéndose da patopeya, a etopeya e a escenificacién
simbolica (Alonso 1998: 99-100). Escarlata, como se expresa implicita e ex-
plicitamente ao longo da obra, colle a sta forza de Tara, a plantacion familiar
que considera o seu fogar e que a empuxa a loitar, sendo 4 vez un dos poucos
escenarios da novela no que non se ve obrigada a actuar e pode ser ela mesma,
mostrando o mellor e o peor do seu caricter (Haskell 2010: 107). Katniss
experimenta algo igual cando se atopa nos bosques que rodean o Distrito
12. Nesa natureza amiga emerxe o seu lado mdis sincero e sentimental, pero
tamén o madis desinhibido. Nese marco de referencia libre do control opre-
sivo do Capitolio, que se parece a un ttero materno que ofrece proteccion e
sustento, a heroina de Collins caza, bica, reflexiona, canta e ri, desenvolvendo
un abanico de comportamentos que se distancian da actitude rixida e distante

que adoita manter nas demais contornas. De forma especular a Escarlata,
Katniss tamén toma a sta forza da terra e os bosques, un terreo que considera
o seu fogar, pero que 4 vez lle serviu como campo de adestramento para poder
enfrontar con éxito as vicisitudes polas que ten que pasar ao longo do relato
(Connors e Shepard 2013: 130). Tanto Escarlata coma Katniss volven ao que
consideran o seu fogar ao final das sdas respectivas narracions. Iso depende
do seu amor pola terra e non ten nada que ver cos afectos que van tecendo na
sda traxectoria argumental. As relacions persoais configiranse como perfor-
mativas e son o terceiro paralelismo que pretendemos evidenciar.

Como vimos, Escarlata e Katniss posien actitudes e caracteristicas pre-
ferentemente masculinas que inflien tanto na sta conduta coma na imaxe
que proxectan, o que 4 sda vez repercute na tipoloxia de relacions e roles
que van asumindo ao longo da narracién. Debido 4 sta fortaleza e espirito
de supervivencia, ambas vense abocadas a asumir o rol de cabeza de familia,
un papel marcadamente patriarcal que se alimenta dos trazos masculinos e
a vez reférzaos. Os lazos afectivos que as unen ao pai antes de que este, en
ambos os casos, faleza son mais fortes e significativos dos que se establecen
coa nai. A devocion de Escarlata polo seu pai Gerald é explicita e tradicese
nunha reproducién consciente de actitudes do mesmo na sta propia forma
de actuar. E un dos poucos personaxes cara aos que demostra abertamente un
agarimo desinteresado, xa que os devanditos sentimentos non son proxecta-
dos de igual maneira cara 4 sta nai, Ellen, nin cara a ningtin outro membro da
familia. Escarlata toma a sia nai como exemplo, idealizaa e outérgalle poder
moral, pero mantén con ela unha relacion fria e privada de connotaciéns
carifiosas, si baseada no sentimento de proteccién e admiracion, pero baixo
o veo da distancia (Bauer 2014: 19-20). Pola stia banda, Katniss mantén un
recordo carifioso do seu pai (xa defunto ao comezo da obra) e segue os seus
pasos de forma literal vestindo a sda cazadora e indo cazar ao bosque, terri-
torio prohibido. Poderiase dicir que toma o seu sitio e 4 vez despreza 4 sta
nai por non ser capaz de manexar as rendas da familia e coidar dela e da sia
irma pequena Prim, mantendo unha actitude reprobatoria e resignada que se
reflicte no primeiro capitulo de Os xogos da fame (Collins 2008: 12-20). En
ambos os casos parece latente unha especie de sindrome de Electra que se
articulara nos aspectos emocionais e sociais da configuracion dos personaxes.

As duas protagonistas convértense, de formas distintas, en heroinas ao
impregnarse de responsabilidades propias dun home en sociedades patriar-

cais. Iso col6caas no taboleiro social e, como xa se dixo, influencia en certo
xeito a configuracién das relacions persoais de ambas as dias. Tanto Escarlata
coma Katniss parecen sentirse mdis comodas no lado masculino da sociedade,
de tal maneira que para elas parece mdis ficil conectar cos homes que coas
mulleres. Tanto pola sta mentalidade coma polo seu lado sedutor, Escarlata
séntese mdis a gusto cando estd rodeada de homes, posto que ela cre que a
stia forma de pensar e ver a vida aseméllase mdis 4 destes que 4 das mulle-
res, que ela mesma menospreza e desvirtia repetidamente, lamentindose da
sta condicion feminina e as desvantaxes que esta leva (Bauer 2014:116-137).
Algo parecido pddese dicir de Katniss. Ainda que ela se senta incomoda con
situaciéns ou relacions sociais estreitas, rodéase preferentemente de homes
(Peeta, Gale, Haymitch, Cinna, Finnick). Unha ruptura desta dindmica son
os casos da sta irma Prim e de Rue, ambos os personaxes cara aos cales Kat-
niss desenvolve un instinto de proteccién case maternal baseado no agarimo
e a responsabilidade. A pesar desta dltima excepcidn, a tendencia para apoiar-
se en personaxes de sexo masculino xorde mdis da afinidade electiva que da
necesidade de sentirse amparadas polo considerado tradicionalemente sexo
forte. De feito, a frialdade, racionalidade, combatividade e mesmo dureza e
desapego de Escarlata e Katniss distdncianas dos dmbitos sociais habitados
polas mulleres, chegando a excluilas e facelas sentir incomodas cando se ven
abocadas a ter que frecuentalos. Escarlata odia ter que encerrarse na casa e
compartir charlas e tempo con grupos de mulleres préximas, do mesmo xeito
que Katniss non se acomoda s convenciéns e condutas que lle suxiren ou
lle impofien Effie e o seu grupo. Ambas as dias foxen dos lugares nos que os
sentimentos poden estar mdis presentes e iso xustifica 4 vez outros dous as-
pectos importantes. O primeiro € a sia incapacidade para darse conta de que
poden experimentar unha amizade feminina xenuina e desinteresada. Katniss
non consegue ver que en Johanna pode atopar un apoio e unha personalidade
parecida 4 sda, alguén que poderia entendela e axudala mdis alé do alcance
dun obxectivo ou unhas expectativas sentimentais. Ainda que no transcurso
do terceiro e derradeiro libro que compén a triloxia, Sinsajo (Collins 2013),
as duas parecen compartir mais momentos e achegarse a unha 4 outra, a ami-
zade nunca chega a fraguar. O caso de Escarlata é mdis complexo e eviden-
te. Melania perfilouse desde un principio como unha amizade desinteresada
que lle profesaba un agarimo incondicional, pero Escarlata non soubo e non
quixo velo, e acabou tratindoa con desapego e frialdade ata que, ao final da
novela e no leito de morte da que sempre foi o seu apoio, decitase da impor-
tancia central que tivo Melania na sda vida (Bauer 2014: 34-58).

O segundo aspecto ten que ver coa falta de interese romantico xenuino
que experimentan ambas as figuras femininas a pesar de ser o vértice central
dun tridngulo amoroso. Escarlata sofre innegablemente un enamoramento
cara a Ashley, algo que lle leva a anhelalo e perseguilo, esperalo e desexalo,
pero que en realidade revélase unha fantasia, unha fantasia 4 que agarrarse
para cobrar forza e escapar da triste realidade, sen ter un fondo ancorado
nun amor auténtico (Haskell 2010: 87). Igualmente, a sda relacién con Rhett
baséase madis en equilibrios de conveniencia que en sentimentos profundos,
polo menos ata as paxinas finais da obra, nas que parece que Escarlata ddse
conta do que sente en realidade (Bauer 2014: 21-33). Con todo, a actitude do
personaxe e as suas propias reflexions deixan entrever que Escarlata non estd
interesada na parte romantica do amor, tan s6 a idealiza precisamente polo
feito de non necesitala verdadeiramente. Pola sta banda, Katniss expresa de
forma inequivoca o seu desinterese nas cuestions romdnticas, escudandose
no feito de non poder permitirse pensar nesas cousas cando se estd vivindo
unha situacién de guerra que ameaza a existencia dunha enteira sociedade. A
esa reflexion inese o comportamento ambiguo que adopta en relacién a Gale
e Peeta, alentindoos e rexeitindoos segundo esixa a situacién ou os desexos
deles (Layfield 2013: 15), e ainda que ao final da obra acaba casada con Peeta,
esa unién parece responder mais a un desexo de estabilidade e tranquilidade
que 4 satisfaccién dun impulso romantico.

Conclusion

Atopar puntos de semellanza ao desenvolver unha anilise comparativa
de duas obras significa interconectar dous mundos literarios que, a priori e
se non se demostra o contrario, non se propofien voluntariamente ser de-
bedores un do outro. O mesmo ocorre cos personaxes. Collins puido per-
fectamente inspirarse na Deusa Diana para perfilar algins trazos de Katniss
Everdeen, pero é complicado pensar que puidese tomar a Escarlata O’Hara
como referencia. A pesar diso, hai unhas herdanzas literarias que se transmi-
ten de forma implicita e silenciosa e que remiten 4 reproducién de arquetipos
universalmente instaurados. Ainda sendo “heroinas”, os dous personaxes que
abordamos ao longo deste traballo distan bastante de ser arquetipicos, madis
ben poderian definirse como construciéns contraditorias baseadas en forzas
antagoénicas, que triunfaron porque souberon suscitar a curiosidade dos lec-
tores, espertando simpatias e antipatias pero, sobre todo, funcionando como

catalizadores de discursos de xénero sobre o rol e os estereotipos da muller.
O que lles fai cobrar ainda mdis forza é, se cabe, conseguilo desde dous sub-
sistemas literarios tradicionalmente de segunda fila: o drama romadntico e a
literatura xuvenil.

Os trazos inusuais que as caracterizan e que, como tratamos de explicar,
as unen, desenvélvense en ambos os casos de acordo a paralelismos que se
fraguan a pesar das distancias narrativas que as separan. Iso pode facer pensar
que € posible achar a existencia dun factor intrinseco 4 narracién que actie
como meridiano e permita o despregamento dos subseguintes paralelos. En
base ao exposto, atreveriame a afirmar que ese factor pode corresponderse
cos conflitos bélicos que se atopan no transfondo das ddas ficcions. A guerra,
histérica ou dist6pica, coas stas penurias, os seus dramas e o seu consecuente
halo de horror e incerteza, actiia nos mundos literarios creando personaxes
que para ser cribles e inspiradores tefien que vivir no desdobramento, nesa
lifia que separa o medo e a coraxe, a ética e 0 moralmente cuestionable, a em-
patia e a dureza, e mesmo a masculinidade e a feminidade. Cando se sitda no
centro dese escenario a unha muller, a historia que narran os seus actos pode
tomar moitos camifos, pero inevitablemente acaba transcendendo os moldes
sociais ancorados aos estereotipos clisicos e se o personaxe € construido de
forma sincera e crible terd que ser participe dunha representacién de viven-
cias que consegue expresarse coa mesma potencia tanto nunha obra canénica
coma nunha ficcién de literatura xuvenil, posto que, como estd a demostrar o
paso do tempo, a distancia entre estes dous mundos literarios non é maior da
que pode existir entre unha Escarlata e unha Katniss.

Patricia Val Antelo
Universidade de Santiago de Compostela

